
Dikjarazzjoni bil-miktub dwar  ir-reviżjoni tal-mandat tal-Bank Ċentrali Ewropew

Il-Parlament Ewropew,

– wara li kkonsidra l-Artikolu 116 tar-Regolament tiegħu,

–    wara li kkonsidra l-Artikolu 105 tat-Trattat tal-KE,

A. Meta jikkunsidra li minn meta nħoloq il-Bank Ċentrali Ewropew, il-politika monetarja 
tiegħu pprivileġġat, konformi ma’ l-Artikolu 105 tat-Trattat tal-KE, l-għan ta’ l-istabbiltà 
tal-prezzijiet fuq l-għanijiet l-oħra bħat-tkabbir ekonomiku u l-ħolqien tax-xogħol,  

B. Ifakkar li t-taqsima 2A tal-"Federal Reserve Act" ta’ l-1913 tal-Kungress ta’ l-Istati Uniti ta’ 
l-Amerika li waqqfet il-"Federal Reserve" ta’ l-Istati Uniti ta’ l-Amerika tagħti lill-bank 
ċentrali l-missjoni li jmexxi ‘l quddiem b'mod effettiv l-għanijiet ta’ xogħol għal kulħadd, 
stabbilità fil-prezzijiet u rati ta' l-imgħax moderati fuq medda twila ta’ żmien, 

1. iqis li, fil-kuntest tar-reviżjoni li trid issir tat-Trattati li waqqfu l-Unjoni Ewropea, huwa 
xieraq li jkun emendat l-Artikolu 105 tat-Trattat sabiex il-politika monetarja tal-Bank 
Ċentrali Ewropew tingħata l-missjoni li tmexxi ‘l quddiem, bl-istess mod, l-għanijiet ta' l-
istabbilità fil-prezzijiet, xogħol għal kulħadd u t-tkabbir ekonomiku,

2. Jinkariga lill-President tiegħu li jgħaddi din id-dikjarazzjoni, akkumpanjata mill-ismijiet tal-
firmatarji, lill-parlamenti ta’ l-Istati Membri, lill-President tal-Grupp ta’ l-Ewro, lill-Kunsill, 
lill-Kummissjoni u lill-Bank Ċentrali Ewropew.


